ԱՄՓՈՓԱԹԵՐԹ
«2023 ԹՎԱԿԱՆԻՆ ԼԵՌՆԱՅԻՆ ՂԱՐԱԲԱՂԻՑ ԲՌՆԻ ՏԵՂԱՀԱՆՎԱԾ ԱՆՁԱՆՑ ՄԱՍՆԱԳԻՏԱԿԱՆ ՈՒՍՈՒՑՄԱՆ ԿԱԶՄԱԿԵՐՊՄԱՆ ԵՎ ԱՇԽԱՏԱՆՔԱՅԻՆ ՓՈՐՁ ՁԵՌՔ ԲԵՐԵԼՈՒ ՀԱՄԱՐ ԱՋԱԿՑՈՒԹՅԱՆ ՏՐԱՄԱԴՐՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.  ՀՀ կրթության, գիտության, մշակույթի և սպորտի նախարարություն
	02.11.2023 թ.

	
	N  01/18.2/30775-2023

	Դիտողություններ չկան:
	[bookmark: _GoBack]Ընդունվել է ի գիտություն։

	2. ՀՀ արդարադատության նախարարություն
	07.11.2023 թ.

	
	N /27.3/47525-2023 

	1. «2023 թվականին Լեռնային Ղարաբաղից բռնի տեղահանված անձանց մասնագիտական ուսուցման կազմակերպման և աշխատանքային փորձ ձեռք բերելու համար աջակցության տրամադրման ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի «հաստատել» բառն անհրաժեշտ է փոխարինել «Հաստատել» բառով:
	1. Ընդունվել է։
Նախագծի 1-ին կետը խմբագրվել է։

	2. Նախագծի 3-րդ կետից անհրաժեշտ է հանել «պաշտոնական» բառը՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 7-րդ մասը, համաձայն որի՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: 
	2. Ընդունվել է։
Նախագծի 3-րդ կետը խմբագրվել է։

	3. Նախագծի 1-ին կետով հաստատված հավելվածի (այսուհետ՝ Հավելված) 5-րդ կետի համաձայն՝ տարածքային կենտրոնը, գործատուի հայտով ներկայացված թափուր աշխատատեղը համալրելու համար, գործատուի դիմումն ստանալուց հետո մեկ աշխատանքային օրվա ընթացքում կազմում է ծրագրում ընդգրկման ենթակա անձանց ցուցակը՝ հիմք ընդունելով ծրագրում ընդգրկվելու ցանկություն հայտնած անձանց դիմումները և սույն ծրագրի 4-րդ կետում նշված պահանջները: Գտնում ենք՝ հստակեցման կարիք ունի, թե ինչ կարգով և եղանակով է իրականացվում ծրագրում ընդգրկվելու ցանկություն հայտնած անձանց դիմումների ընդունումը և ցուցակների կազմումը:
	3. Ընդունվել է։
Հավելվածի 5-րդ կետը խմբագրվել է։

	4. Հավելվածի 7-րդ, 10-րդ, 25-րդ կետերում անհրաժեշտ է հստակեցնել, թե ինչ ժամկետում և եղանակով է իրականացվելու այդ կետերով նախատեսված գործողությունները:
	4. Ընդունվել է մասնակի։
Հավելվածի 7-րդ և 25-րդ կետերը խմբագրվել են։ Ինչ վերաբերում է 10-րդ կետին, ապա տվյալ կետով նախատեսված գործողության իրականացման ժամկետն ու եղանակը պայմանագիր 1-ի կարգավորման առարկա է։

	5. Հավելվածի 17-րդ կետում անհրաժեշտ է հստակեցնել ինչ եղանակով պետք է իրականացվի գործատուի կողմից աշխատանքային պայմանագրի պատճենը կամ էլեկտրոնային պատկերատպված (սքանավորված) տարբերակը տարածքային կենտրոն ներկայացնելը:
	5. Ընդունվել է։
Հավելվածի 17-րդ կետը խմբագրվել է։

	6. Հավելվածի 18-րդ և 19-րդ կետերում անհրաժեշտ է հստակեցնել, թե ինչ ժամկետում են իրականացվելու համապատասխան գործողությունները:
	6. Ընդունվել է։
Հավելվածի 18-րդ և 19-րդ կետերը խմբագրվել են։

	7. Հավելվածի 9-րդ, 20-րդ և 29-րդ կետերով Հայաստանի Հանրապետության աշխատանքի և սոցիալական հարցերի նախարարի կողմից պայմանագրերի օրինակելի ձևերը հաստատելու վերաբերյալ դրույթներն անհրաժեշտ է վերանայել, քանի որ Նախագիծը նախատեսվում է ընդունել ներքին (լոկալ) իրավական ակտի տեսքով, ուստի նշված դրույթները չեն կարող հանդիսանալ լիազորող նորմ պայմանագրերի օրինակելի ձևերը հաստատելու համար՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ, 5-րդ, 6-րդ ենթակետերը:
	7. Չի ընդունվել։
Լիազորող նորմը սահմանված է «Զբաղվածության մասին» ՀՀ օրենքի 11-րդ հոդվածի 1-ին մասի 3.1-րդ կետով։

	3. ՀՀ ներքին գործերի նախարարություն
	21.11.2023 թ.

	
	N 43/21/138151-23

	ՀՀ ներքին գործերի նախարարությունում ուսումնասիրվել է «2023 թվականին Լեռնային Ղարաբաղից բռնի տեղահանված անձանց մասնագիտական ուսուցման կազմակերպման և աշխատանքային փորձ ձեռք բերելու համար աջակցության տրամադրման ծրագիրը հաստատելու մասին» ՀՀ կառավարության որոշման նախագիծը, որի վերաբերյալ առարկություններ չկան։
Միաժամանակ, հաշվի առնելով, որ նախագծի կարգավորումները վերաբերում են Լեռնային Ղարաբաղից բռնի տեղահանված անձանց, որոնց թվում կարող են լինել ինչպես ՀՀ կառավարության 2023 թվականի հոկտեմբերի 26-ի թիվ 1864-Ն որոշմամբ ժամանակավոր պաշտպանություն ստացած անձինք, այնպես էլ ՀՀ քաղաքացիներ կամ օտարերկրյա պետությունների քաղաքացիներ, ուստի հետագա անորոշությունից խուսափելու նպատակով առաջարկվում է հստակեցնել որոշման նախագծով սահմանված շահառուների շրջանակը՝ հիմք ընդունելով Լեռնային Ղարաբաղի բնակչության ռեգիստրը։
	Ընդունվել է ի գիտություն։
Ծրագրում կարող են ընդգրկվել 2023թ․-ին Լեռնային Ղարաբաղից բռնի տեղահանված բոլոր անձինք՝ անկախ քաղաքացիություն ունենալու հանգամանքից։

	4. ՀՀ էկոնոմիկայի նախարարություն
	15.11.2023 թ.

	
	N 01/21042-2023

	Առաջարկվող կարգավորումները պետք է դիտարկվեն տնտեսական ինտեգրացման համապարփակ պլանի իրականացման համատեքստում: Ընդ որում, վերապատրաստման ուղղությունների ընտրությունը պետք է բխի աշխատուժի առաջարկի և պահանջարկի համադրումից, որպեսզի առավել հասցեական լինի յուրաքանչյուր անձին տրամադրվող աջակցության տեսակը և չափը։ 
Ելնելով վերոգրյալից՝ Նախագծի ընդունումը գտնում ենք ոչ նպատակահարմար։
	Չի ընդունվել։
Վերապատրաստման ուղղությունների ընտրությունը կատարվում է գործատուի կողմից իր մոտ առկա թափուր աշխատատեղերի հիման վրա, ինչն էլ ապահովում է անձին տրամադրվող աջակցության հասցեականությունը։

	5.   ՀՀ ֆինանսների նախարարություն
	27.11.2023 թ.

	
	N 01/8-3/22143-2023

	Նախագծով առաջարկվում է «Զբաղվածության» ծրագրի նոր «2023 թվականին Լեռնային Ղարաբաղից բռնի տեղահանված անձանց մասնագիտական ուսուցման կազմակերպման և աշխատանքային փորձ ձեռք բերելու համար աջակցության տրամադրման» միջոցառում, որի նպատակն է Լեռնային Ղարաբաղից բռնի տեղահանված գործազուրկների զբաղվածության ապահովման 3 ուղղություն: Միջոցառման գծով 2023 թվականի նոյեմբեր-դեկտեմբեր ամիսներին 300 շահառուի համար կպահանջվի շուրջ 76 900 000 դրամի չափով գումար։
1.  մասնագիտական ուսուցում և աշխատանքի տեղավորման դեպքում՝ գործատուին հարկերի և պարտադիր վճարների փոխհատուցում՝ մեկ շահառուի համար 650 000 դրամ ((5*50000+ 5*50000) + 3*50000)),
1. աշխատանքային փորձի ձեռքբերում, աշխատանքի տեղավորման դեպքում՝ հարկերի և պարտադիր վճարների փոխհատուցում՝  մեկ շահառուի համար 795 000 դրամ (3*165000+6*50000),
1. մասնագիտական ուսուցում և աշխատանքային փորձի ձեռքբերում, աշխատանքի տեղավորման դեպքում՝ հարկերի և պարտադիր վճարների փոխհատուցում՝ մեկ շահառուի համար 1 145 000 դրամ ((5*50000+ 5*50000)+ 3*165000+3*50000)։
Այդ կապակցությամբ հայտնում ենք, որ ներկայացված Նոր միջոցառման 3 ուղղությունների շահառունները նույն են և իրականացվելու է նույն բացառապես աջակցությունները, ուստի առաջարկում ենք երեք աջակցությունները վերամիավորել և  ներկայացնել մեկ աջակցության շրջանակում:
Բացի այդ կարևորելով մասնագիտական ուսուցման կազմակերպման և աշխատանքային փորձ ձեռք բերելու համար աջակցության տրամադրման ուղղութամբ իրականացվող քայլերը՝ այնուամենայնիվ խնդրում ենք պարզաբանել.
· ինչ սկզբունքների և ինչպիսի գնահատականների հիման վրա է ձևավորվել ձեռնարկատիրական գործունեության իրականացման համար նախատեսված դրամաշնորհների տրամադրման չափերը,
· ուսումնասիրված են արդյոք տնտեսության այն ոլորտները, որտեղ առաջարկվող դրամաշնորհային գումարի չափով շահառուն հնարավորություն կունենա բիզնես սկսել,
· ինչպիսի չափորոշիչների հիման վրա են ընտրվելու շահառուները (արդյոք նրանց ունցած ֆինանսական հնարավորությունները և բիզնես վարելու համար կարողությունները ու հմտությունները գնահատված են),
· գնահատված են արդյոք շահառուների կողմից ներկայացվելիք առաջարկները ուսումնասիրող և դրանց վերաբերյալ եզրակացություն տվող կազմակերպության հնարավորությունները և լիազորությունները,
· վերահսկողական ինչ մեխանիզմներ են նախատեսվում՝ շահառուների կողմից ներկայացվող հայտերը գնահատող կազմակերպության որոշումների արժանահավատությունը պարզելու համար,
· ինչպիսի մեխանիզմներ են նախատեսվում հնարավոր կոռուպցիոն ռիսկերը չեզոքացնելու ուղղությամբ,
· ձեռնարկատիրական գործունեության մեկնարկի և իրականացման համար անհրաժեշտ բիզնեսի ուսուցման և ուղեկցման աշխատանքները ինչ ժամանակահատվածով են նախատեսվում իրականացնել,
· ծրագրի իրականացման մոնիտորինգի և արդյունքների գնահատման ինչ մեխանիզմներ են գործելու:
Հարկ է նշել նաև, որ Նախագծով ներկայացված միջոցառումը շահառուների առավելագույն քանակի և ծրագրի տևողության ժամկետի մասով չունի սահմանափակում, որը նույնպես խնդրահարույց է, և իր մեջ պարունակում է ֆիսկալ ռիսկեր, որոնք գնահատված չեն:
Հաշվի առնելով վերոգրյալը առաջարկում ենք վերը նշված դիտարկումների համատեքստում գնահատել այն հնարավոր ոլորտները որտեղ կարող է իրականացվել Նախագծով ներկայացված ինքնազբաղվածության խթանման միջոցառումը:
	Չի ընդունվել։
Ծրագրի 3 ուղղությունների տարբերակումը հնարավորություն է տալիս ծրագիրն իրականացնել ավելի հասցեական և նպատակային։
Ներկայացված դիտարկումները որևէ առնչություն չունեն նախագծի հետ։
Շահառուների կանխատեսվող քանակի վերաբերյալ տեղեկատվությունն առկա է հիմնավորման մեջ, ինչ վերաբերում է ծրագրի տևողությանը, ապա այն սահմանված է հավելվածի 10-րդ, 21-րդ, 30-րդ և 31-րդ կետերով։


	6. Հայաստանի Արհմիությունների կոնֆեդերացիա 
	31.10.2023 թ.

	
	N 05-01/57

	1. Առաջարկություններ չկան։
	

	7. ՀՀ վարչապետի աշխատակազմի սոցիալական հարցերի վարչություն
	06.12.2023 թ.

	
	N 02/11.5/43360-2023

	1. Նախագծում կիրառվում է «գործազուրկ» տերմինը, որը լայն հասկացություն է և իր մեջ ընդգրկում է ոչ միայն «Զբաղվածության մասին» օրենքի 4-րդ հոդվածի 1-ին մասի 3-րդ կետով տրված սահմանման տիրույթում գտնվող սոցիալական խումբը, ինչը լրացուցիչ հստակեցման կարիք ունի։ 
Հստակեցման կարիք ունի այն, թե ովքեր են նախագծի շահառուները՝ միայն ՀՀ քաղաքացիները, թե նաև այլ երկրի քաղաքացիություն ունեցողները կամ քաղաքացիություն առհասարակ չունեցող անձինք։
	1. Ընդունվել է ի գիտություն։
«Գործազուրկ» հասկացությունը սահմանված է «Զբաղվածության մասին» 4-րդ հոդվածի 1-ին մասի 3-րդ կետով, համաձայն որի գործազուրկ է համարվում տարիքային կենսաթոշակի իրավունք տվող տարիքը չլրացած՝ աշխատանք փնտրող և «Զբաղվածության մասին» օրենքի 5-րդ հոդվածով նախատեսված գործունեության որևէ տեսակով չզբաղված անձը, որը աշխատանք գտնելու նպատակով հաշվառված է լիազորված մարմնում, պատրաստակամ է անցնելու հարմար աշխատանքի և ստացել է գործազուրկի կարգավիճակ։ Միաժամանակ, «Զբաղվածության մասին» ՀՀ օրենքի 3-րդ հոդվածի 2-րդ մասով նախատեսված կարգավորման համաձայն՝ նախագծի շահառու կարող են լինել նաև օտարերկրյա քաղաքացիները և քաղաքացիություն չունեցող անձինք։ 

	2. Համաձայն նախագծի հավելվածի 9-րդ կետի՝ գործատուի կողմից շահառուի մասնագիտական ուսուցումը կազմակերպելու համար տարածքային կենտրոնի, գործատուի և շահառուի միջև կնքվում է մասնագիտական ուսուցման կազմակերպման մասին եռակողմ պայմանագիր, մինչդեռ հետագա կարգավորումները վերաբերում են ոչ միայն գործատուի կողմից շահառուի մասնագիտական ուսուցումը կազմակերպելուն:
	2. Ընդունվել է ի գիտություն։
Տարածքային կենտրոնի, գործատուի և շահառուի միջև կնքվելիք մասնագիտական ուսուցման կազմակերպման եռակողմ պայմանագրի հիման վրա միայն կարող է շահառուն անցնել մասնագիտական ուսուցում։ Միաժամանակ, նախագծի հավելվածի 16-18-րդ կետերը վերաբերում են գործատուի և շահառուի միջև կնքվելիք աշխատանքային պայմանագրին։

	3. Համաձայն նախագծի հավելվածի 2-րդ գլխի 16-րդ կետի՝ մասնագիտական ուսուցումն ավարտելուց հետո գործատուի և շահառուի միջև առնվազն երեք ամիս ժամկետով նորմալ աշխատաժամանակի ռեժիմով (մեկ դրույքով) աշխատանքային պայմանագիր կնքվելու դեպքում գործատուին ամսական կտրվածքով տրվում է գումար՝ առավելագույնը 50 000 դրամի չափով, բայց ոչ ավելի, քան երեք ամիս ժամկետով՝ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար։ Լրացուցիչ պարզաբանման կարիք ունի, թե ինչ իրավական հետևանքներ կարող են ծագել գործատուի համար, եթե հիշյալ կետում նախատեսված պայմանագիրը չկնքվի։ Արդյո՞ք նախատեսվում է գործատուի կողմից փոխհատուցման տրամադրման հնարավորությունը պետության ծախսած գումարների համար։
	3. Ընդունվել է։
Նախագծով նախատեսվել են հետգանձման համապատասխան մեխանիզմներ։


	4. Նախագծի հավելվածի 3-րդ գլխի 23-րդ կետի համաձայն՝ շահառուի հետ աշխատանքային պայմանագիրը կնքելուց հետո գործատուին երեք ամիս ժամկետով տրամադրվում է փոխհատուցում շահառուի աշխատավարձի վճարման համար` 165000 դրամի չափով, ամսական կտրվածքով՝ ներառյալ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում` սոցիալական վճարը։ Պարզաբանման կարիք ունի, թե ինչպես է 165000 դրամը գոյացել, ինչ հաշվարկներից հետո, ընդ որում՝ որպես հաստատուն թիվ։
	4. Ընդունվել է ի գիտություն։
Քանի որ մեդիան աշխատավարձը տատանվել է 129000-150000 դրամի շրջակայքում, առաջարկվել է որպես աշխատավարձ դիտարկել 165000 դրամը, որի պարագայում հարկերը և պարտադիր վճարները հաշվարկելուց հետո շահառուն կստանա 120000 դրամ աշխատավարձ։


	5. Նախագծի հավելվածի 3-րդ գլխի 28-րդ կետի համաձայն՝ սույն ծրագրի 21-րդ կետով նախատեսված աշխատանքային պայմանագիրը երեք ամսից շուտ լուծելու դեպքում գործատուն վերադարձնում է իր ստացած գումարը՝ բացառությամբ Հայաստանի Հանրապետության աշխատանքային օրենսգրքի 109-րդ հոդվածի 1-ին մասի 5-8-րդ, 11-12-րդ, 13-րդ կետերով, 113-րդ հոդվածի 1-ին մասի 3-րդ, 5-10-րդ կետերով նախատեսված հիմքերով լուծելու դեպքում, ինչպես նաև այն դեպքում, երբ գործատուն մեկամսյա ժամկետում նոր աշխատանքային պայմանագիր է կնքում նույն շահառուի հետ՝ առնվազն աշխատանքային պայմանագրով սահմանված ժամկետի չիրացված մասով։ Համաձայն «Նորմատիվ իրավական ակտերի մասին» օրենքի 16-րդ հոդվածի 7-րդ մասի՝ եթե նորմատիվ իրավական ակտում նշված նորմի կիրառումը պայմանավորված է «ինչպես նաև» բառերով բաժանված պայմաններով, ապա «ինչպես նաև» բառերից հետո շարադրված պայմանները համարվում են նախկին պայմանների հետ չկապված պայմաններ: Թեպետ հիշյալ կետի տրամաբանությունից բխում է, որ «ինչպես նաև» բառերից հետո ասվածը պետք է վերաբերի դրանից առաջ շարադրված բացառությանը, այնուամենայնիվ՝ օրենքի տառացի մեկնաբանությունը տարընթերցման տեղիք է տալիս։ Ուստի, առկա է լրացուցիչ հիմնավորման կարիք, թե «ինչպես նաև» բառերից հետո եկող պայմանը ինչին է վերաբերում։
	5. Ընդունվել է։
Նախագծի հավելվածի 28-րդ կետը խմբագրվել է։





